
Disamping menganalisa punca-punca yang menimbulkan perasaan perkauman 
di negeri ini, kenas ini juga cuba membincangkan kesan perasaan perkauman 
terhadap usaha mewujudkan perpaduan nasional. Perbincangan-perbincangan 
ini diasaskan kepada penyelidikan yang dilakukan di Labu, Negeri Sembilan 
dan di Kawasan Majlis Bandaran Melaka. Kajian ini menunjukkan bahawa di 
antara punca penting yang menimbulkan perasaan perkauman ialah persaing- 
an di antara kumpulan-kumpulan ethnik yang berlainan untuk mendapatkan 
lebih banyak kuasa politik dan ekonomi. 

SYNOPSIS 

Apart from analysing the sources of communalism in this country, this 
paper attempts to discuss the effect of communalism on effort to establish national 
unify. The discussion for this paper is based on research carried out at Labu, 
NegeriSembilan andMalacca Municipality. The study shows that one of the major 
causes of communalism is the competition among the different ethnic groups for 
greater political and economic power. 

PENGENALAN 

Perhubungan diantara kumpulan ethnik biasanya menjadi renggang dan te- 
gang apabila perasaan perkauman diperlalatkan oleb sesuatu golongan tertentu 
untuk menyatupadukan anggota-anggota kumpulan ethniknya bagi mendapat- 
kan tujuan-tujuan tertentu sama ada politik atau ekonomi. Apabila perasaan 
perkauman ditonjol-tonjol sehingga menjadi satu prinsip penting dalam sebuah 
masyarakat yang berb'iang ethnik, besar kemungkinan ia akan menimbulkan 
berbagai reaksi diialangan anggota-anggota kumpulan ethnik yang berlainan. 

Pertentangan dan penaingan diantara kumpulan ethnik biasanya akan ber- 
lanjutan oleh sebab tiap-tiap kumpulan ingin memelihara dan mempertahankan 
kedudukan dan kepentiugan masing-masing. Malah pertentangan dan per- 
saingan ini akan menjadi bertambah hebat sekiranya kumpulan-kumpulan eth- 
nik tadi saling menjadikan kumpulan ethnii lain sebagai 'scapegoat' nya. 
Apabila perasaan perkauman menjadi bertambah kuat, setiap keputusan baik 
politik maupun ekonomi akan dipengarohi oleh perasaan ini. Akibatnya akan 
ujud kumpulan ethnik tertentu yang akan diberi keutamaan dengan membela- 



kangkan kumpulan-kumpulan ethnik yang lain. Keadaan demikian sudah pasti 
boleh menimbulkan perasaan tidak puas hati dan iri hati dikalangan anggota- 
anggota ethnik yang berlainan. 

Kertas ini cuba menganalisa reaksi kumpulan-kumpulan ethnik di Semenan- 
jung Malaysia terhadap beberapa persoalan penting mengenai politik dan eko- 
nomi di negeri ini. Analisa ini didasarkan kepada kajian yang dihuat di Mu- 
kim Labu, Negeri Sembilan dan di kawasan Majlis Bandaran Melaka.' 

Kedua-dua kajian ini menunjukkan bahawa persaingan diantara kumpulan- 
kumpulan ethnik untuk mendapatkan kuasa politik dan ekonomi menjadi pun- 
ca pokok bagi penumbuhan perasaan perkauman. Mana-mana kumpulan eih- 
nik yang merasa bahawa penggunaan perasaan perkauman akan menguntung- 
kan kumpulannya, maka perasaan tewebut akan terns dipelihara dan dipergu- 
nakan. 

Perbedaan pendapat 

Berdasarkan kepada kajian mengenai pendapat dan sikap kumpulan-kum- 
pulan ethnik di negeri ini terhadap kedudukan mereka dan bentuk layanan 
yang mereka terima, didapati ujud perbedaan yang besar di antara kumpulan 
ethnik Melayu dengan kumpulan ethnik bukan-Melayu. Contoh-contoh diba- 
wah ini memperlihatkan berbagai reaksi mereka terhadap beberapa persoalan 
penting yang dikemukakan kepada mereka mengenai negara dan rakyat negeri 
ini. Contoh-contoh ini diambil dari penyelidikan sosiologi yang dibuat di mu- 
kim Labu, Negeri Sembilan dan juga di kawasan Bandar Melaka. 

1. Layanan 

Di antara beberapa soalan yang dikemukakan kepada responden di Mukim 
Labu ialah mengenai pendapat mereka tentang layanan kerajaan kepada ra- 
kyat: 

"Semua rakyat Malaysia dari berbagai ketumnan mendapat layanan yang 
sama dari kerajaan." 

Tiap-tiap responden diminta memberi pendapat masing-masing secara berte- 
rns terang sama ada mereka bersetuju atau tidak bersetuju dengan kenyataan 
ini. Responden-responden ini juga diminta memberi sebab-sebab mengapa me- 
reka bersetuju dan tidak bersetuju dengan pendapat ini. Dari semua jawapan 
yang diterima dapat disimpulkan seperti dibawah: 

Dari jumlah semua responden yang terdiri dari 134 orang, terdapat 36% 
yang bersetuju dengan kenyataan bahawa semua rakyat dari berbagai ketumn- 
an mendapat layanan yang sama dari kerajaan di negeri ini; manakala 53% 
lagi mengatakan tidak. Data di atas menunjukkan bahawa sebahagian besar 
daripada mereka yang bersetuju dengan kenyataan ini adalah terdiri dari res- 
ponden Melayu yang berjumlah 62%; sedangkan responden bukan-Melayu 



IADUAL 1 
SEMUA RAKYAT MALAYSIA MENDAPAT LAYANAN YANG SAMA 

Iawapan Melap  Tionghoa India Jumlah 
(R* 50) (R' 40) (R* 44) (R* 134) 

BerseNju 62% 25% 16% 36% 
Tidak berseluju 28% 58% 80% 53% 
Tidak tahu 10% 12% 4% 10% 
Enggan beritahu - 5% - I% 

*R: bilangan responden. 

yang bersetuju terdiri dari responden Tionghoa 25% dan responden India 
16%. Mereka yang bersetuju dengan kenyataan ini, kebanyakannya berpenda- 
pat bahawa pihak kerajaan adalah memberi kebebasan dan peluang yang sama 
kepada semua rakyat untuk berusaha membaiki kebidupan masing-masing. 
Mereka yang rajin berusaha tidak kira apa keturunan akan berjaya. 

Sebaliknya pula, mereka yang tidak bersetuju dengan kenyataan ini sebaha- 
gian besarnya terdiri daripada responden bukan-Melayu iaitu 80% responden 
India, 58% responden Tionghoa dan cuma 28% saja responden Melayu. Ke- 
banyakan responden bukan-Melayu ini dengan terang-terang mengatakan ba- 
hawa orang Melayu mendapat layanan yang lebih baik daripada kerajaan ke- 
rana berbagai kemudahan dan bantuan adalah diutamakan kepada orang-orang 
Melayu. Layanan yang baik ini diberikan kepada orang Melayu, menurut me- 
reka, ialah kerana pemerintahan negeri ini berada ditangan orang Melayu. 

Disamping itu, 28% responden Melayu yang tidak bersetuju dengan kenya- 
taan ini berpendapat bahawa perbedaan layanan di negeri ini tidak berlaku 
mengikut garis etbnik kerana, menurut mereka, orang-orang yang berada dan 
baik kedudukannya tidak kira apa keturunannya adalah mendapat layanan dan 
keutamaan dari kerajaan jika dibandingkan dengan bentuk layanan yang dibe- 
rikan kepada orang-orang tidak berada selumhnya. Berbagai contoh tentang 
kemudahan dan keistimewaan yang didapati oleh golongan-golongan berada 
ini telah dikemukakan sebagai bukti. 

2. Rakyat dan Pemerintahan 

Satu soalan lain yang dikemukakan kepada semua responden ini ialah untuk 
meninjau pendapat mereka tentang hak seorang rakyat dinegeri ini. Soalan 
tersebut berbunyi: 

"Semua orang yang menjadi rakyat negeri ini berhak memerintah negeri 
ini. Apa pendapat saudara?" 

Daripada semua jawapan yang diterima menunjukkan bahawa 73% respon- 
den bersetuju dengan kenyataan ini; manakala 21% tidak bersetuju dan 5% 
menyatakan tidak tahu dan 1% lagi enggan memberi tahu. Jika peratus jawap- 
an ini dianalisa mengikut kumpulan ethnik, sekali lagi kita lihat perbedaan 



pendapat yang jelas di antara kumpulan ethnik Melayu dengan kumpulan eth- 
nik bukan-Melayu. Mereka yang bersetuju dengan kenyataan ini kebanyakan- 
nya terdiri dari responden bukan-Melayu iaitu 97% responden Tionghoa, 86% 
India dan responden Melayu yang bersetuju paling rendah peratusnya iaitu 
40% saja. Sebaliknya pula mereka yang tidak bersetuju memberi hak yang 
sama ini kepada semua rakyat adalah terdiri sebahagian besarnya dari respon- 
den Melayu yang bejumlah 46%; manakala peratus responden bukan-Melayu 
amat kecil sekali iaitu India 9% dan Tionghoa 3%. 

Kedua-dua soalan yang telah dibincang tadi menunjukkan bahawa perbe- 
daan-perbedaan pendapat dikalangan responden ini adalah kuat sekali dipenga- 
mhi oleh kepentingan kumpulan masing-masing. Persaingan untuk mendapat- 
kan kemudahan dan keistimewaan tersebut telah menimbulkan perbedaan pen- 
dapat dan sikap yang jelas di antara mereka. Sungguhpun begitu oleh kerana 
sistem penentuan dan pembahagian bak dan kepentingan ini dibuat berdasar- 
kan kepada garis ethnik, maka perbedaan pendapat dan sikap juga timbul 
mengikut garis ini. Walau bagaimanapun pertentangan pendapat ini bukan di- 
sebabkan oleh perbedaan kumpulan ethnik, tetapi punca sebenamya ialah per- 
saingan di antara mereka untuk mendapatkan kemudahan dan peluang-peluang 
yang sama. 

Dalam satu kajian di Bandar Melaka, beberapa soalan penting telah dike- 
mukakan kepada responden-responden yang terdii daripada orang Melayu, 
Tionghoa, India dan Portugis untuk melihat reaksi mereka kepada persoalan 
itu. Salah satu soalan yang dikemukakan ialah tentang siapa yang memerintah 
Malaysia sekaxang. Rumusan daripada jawapan mereka dapat dilihat dalam 
Jadual 2: 

JADUAL 2 
PADA PENDAPAT SAUDARA SIAPA YANG MEMERINTAH MALAYSIA SEKARANG? 
ADAKAH ORANG MELAYU, ORANG TIONGHOA. ORANG INDIA ATAU CAMPURAN 

DARl ORANG MELAW. TIONGHOA DAN INDIA? 

Jawapan 

Melayu 
Tionghoa 
India 
Cvnpuran 
Tidak tahu 

Melay  Tionghoa India Pormgis Iumlah 
(R* 131) (R* 201) (R* 60) (R* 36) (R* 428) 

51% 69% 56% 72% 62% 
2% 2% 2% - 2% 
- - - - - 
46% 27% 42% 28% 35% 

I% 2% - - I% 

R* bilangan responden 

Daripada jumlah 428 responden, didapati 62% daripadanya mengatakan 
orang Melayu yang memerintah Malaysia; manakala 35% mengatakan Malay- 
sia diperintah oleh campuran dari wakil-wakil semua kumpulan ethnik; 2% 
mengatakan orang Tionghoa yang memerintah Malaysia dan 1% lagi tidak ta- 
hu . 



Data dalam Jadual 2 jelas menunjukkan bahawa sebahagian besar responden 
adalah berpendapat bahawa orang Melayu yang memerintah Malaysia. Penda- 
pat ini sesuai dengan anggapan umum bahawa kuasa politik di negeri ini ber- 
ada di tangan orang Melayu. Sungguhpun begitu, jika dilihat dari peratus me- 
reka yang memberi pendapat ini; didapati bahawa peratus responden bukan- 
Melayu adalah lebih tinggi daripada peratus responden Melayu. Di antara 
kumpulan-kumpulan ethnik ini; didapati responden Portugis mempunyai per- 
atus yang paling tinggi iaitu 72% yang berpendapat Malaysia diperintah oleh 
orang Melayu. Peratus ini diikuti oleh responden Tionghoa dengan 69%, India 
56% dan Melayu 51%. Di antara alasan-alasan yang diberikan bagi menyo- 
kong pendapat ini: 

a) Badan-badan pembuat dasar dan undang-undang di negeri ini seperti 
Parlemen dan Majlis Undangan Negeri dikuasai oleh orang Melayu. 
Oleh kerana itu kebanyakan dasar dan undang-undang yang diluluskan 
seringkali lebih menguntungkan orang Melayu; 

b) Kebanyakan jawatan-jawatan penting dalam pemerintahan dan politik 
dipegang oleh orang Melayu. Contoh-contoh yang selalu disebutkan ia- 
lah jawatan Perdana Menteri, Jawatan-Jawatan Menteri, Yang Di Pertu- 
an Agung, Raja-Raja dan Governor serta Menteri-Menteri Besar yang 
senantiasa dipegang oleh orang Melayu; 

C) Orang-orang Melayu diberi Hak Istimewa dan bahasa Melayu menjadi 
Bahasa Kebangsaan dan bahasa resmi negeri ini; dan 

d) Pasokan tentara dan polis berada di tangan orang Melayu. 

Dengan alasan-alasan ini, mereka menolak sama sekali yang pemerintahan 
negeri ini diperintah bersama oleh semua kumpulan ethnik melalui kerajaan 
Perikatan atau Barisan Nasional. Mungkin peratus responden bukan-Melayu 
yang menolak pemerintahan Barisan Nasional agak tinggi di sini oleh kerana 
kawasan ini adalah kubu DAP di mana Lim Kit Seang telah dua kali berjaya 
mempertahankan kemsi Parlemennya. 

Sebaliknya pula, didapati 35% responden yang mengatakan negeri ini dipe- 
rintah bersama oleh semua kumpulan ethnik melalui wakil-wakil mereka da- 
lam Barisan Nasional. Pendapat ini nampaknya lebih banyak terdapat dika- 
langan responden Melayu 46% dan responden India 42%; sedangkan respon- 
den Tionghoa dan Portugis mempunyai peratus yang rendah sekali iaitu 28% 
Tionghoa dan 27% Portugis. Di antara alasan yang diberi bagi menyokong 
pendapat tersebut adalah: 

a) Patti yang memerintah Malaysia selama ini iaitu Parti Perikatan dan se- 
karang Barisan Nasional adalah gabongan beberapa parti politik yang 
mewakiii kumpulan ethnik masing-masing: Melayu, Tionghoa dan India; 

b) Semua dasar yang dijalankan adalah dengan persetujuan pemimpin-pe- 
mimpin semua kumpulan ethnik dalam Perikatan dan Barisan Nasional; 



c) Semua badan-badan pembuat dasar mempunyai wakii dari berbagai parti 
~ol i t ik  ~ a n g  mewakili kumpulan ethnik masing-masing; dm 

d) Menteri-menteri dalam kabinet terdiri dari berbagai kumpulan ethnik. 

Kebanyakan responden ini menganggap bahawa kerajaan campuran di mana 
berbagai parti politik yang mewakili berbagai kumpulan ethnik bergabong un- 
tuk memerintah negeri ini adalah baik bagi rakyat negeri ini yang berbilang 
ethnik. 

Berdasarkan kepada data ini dan juga alasan-alasan yang dikemukakan oleh 
kedua-dua pihak tadi, kita dapat membuat beberapa kesimpulan tentang perka- 
ra ini: 

a) Lebih banyak orang bukan-Melayu daripada orang Melayu yang meng- 
anggap Malaysia diperintah oleb orang Melayu saja. Beberapa simbol 
dan lambang (token) pemerintahan, kekuasaan dan keistimewaan yang 
ada ditangan segolongan kecil orang Melayu telah dianggap sebagai ke- 
punyaan orang Melayu selumhnya. Manakala pendapat orang Melayu 
pula berbelah bagi. Sungguhpun perasaan mereka berkata orang Melayu 
yang memerintab Malaysia; tetapi pada kenyataannya mereka libat ba- 
hawa orang Melayu tidak dapat berbuat sesuatu sesuka hati mereka tanpa 
pemndingan, persetujuan dan kerjasama dari berbagai kumpulan ethnik 
lain, 

b) Kebanyakan responden memandang bahawa penumpuan kuasa itu berada 
pada sesuatu kumpulan ethnik tertentu dan persaingan untuk mendapat- 
kan kuasa ini adalah persaingan di antara kumpulan-kumpulan ethnik. 
Kedua-dua anggapan ini tidak benar. Penumpuan kuasa sebenamya ada- 
lah herada pada golongan 'elite' negeri ini yang terdiri dari berbagai 
kumpulan ethnik. Manakala persaingan untuk mendapat kuasa politik ini 
pula adalah berlaku di antara golongan 'elite' dari berbagai kumpulan 
ethnik bukan di antara kumpulan-kumpulan ethnik selumhnya. 

Satu lagi perkara yang menarik untuk kita tinjau pendapat berbagai kum- 
pulan etbnik ialah berhubungan dengan pemberian bak istimewa kepada 
orang-orang melayu. Pertentangan pendapat tentang hak istimewa orang Me- 
layu ini bukan saja terdapat dikalangan orang bukan-Melayu; tetapi juga tim- 
bul dikalangan orang Melayu sendiri. 

Soal pemberian hak istimewa ini telah menimbulkan berbagai reaksi &&a- 
langan rakyat negeri ini bukan saja kerana pemberian hak ini diasaskan kepa- 
da asal ketumnan semata-mata; tetapi juga timbul kerana cara pembahagian 
dan pelaksaannya tidak memuaskan. Selain dari itu, istilah 'orang Melayu' itu 
sendiri boleh menimbulkan keraguan dan salah faham. Berdasarkan kepada 
Perlembagaan kita orang Melayu itu ialah "a person who professes the Mus- 
lim religion, habitually speaks the Malay language and conforms the Malay 
customs". Berpandukan kepada difinisi ini jelas sekali bahawa untuk menjadi 
seorang Melayu faktor ketumnan tidak dipentingkan. Apa yang lebih dipen- 



tingkan ialah agamanya agama Islam; bahasa pergunaannya bahasa Melayu 
dan adat resamnya adat Melayu. Ketiga-tiga kualiti penting ini memang boleh 
dicapai dan dipelajari oleh siapa saja yang ingin menjadi swrang Melayu. 

Disamping itu diakhu-akbir ini istilah 'Bumiputra' seringkali digunakan. 
Banyak kemudahan dan peluang-peluang yang disediakan oleb kerajaan khas 
untuk 'Bumiputra'. Deugan adanya istilah kedua ini, timbul soalan adakah 
semua 'Bumiputra' berhak menerima hak istimewa yang dikhaskan kepada 
'orang Melayu'? Sekiranya 'Melayu' dan 'Bumiputra' itu tidak sama, berarti 
negara kita mempunyai sekurang-kurangnya tiga jenis rakyat. Pertamanya, 
orang Melayu; Keduanya, Bumiputra dan Ketiganya, orang bukan-Bumiputra. 

Pemberian hak istimewa ini, sebenamya, walau apapun alasan yang kita beri 
untuk membenarkan tindakan kita adaiah mempakan satu bentuk diskriminasi 
kerana pemberian ini mengutamakan satu kumpulan daripada kumpulan yang 
lain berdasarkan asal ke tu~nan .  Oleh kerana itu tidak hairan sekiranya dalam 
masyarakat berbilang kumpulan ethnik seperti Malaysia ini, persoalan tentang 
pemberian hak istimewa ini menjadi satu isue yang amat sensitif sekali se- 
hingga terpaksa dicipta satu undang-undang khas untuk menghalang perhin- 
cangan umum mengenainya. 

Dalam keadaan demikian, kita h m s  sedar bahawa penciptaan undang-un- 
dang saja tidak membawa apa-apa penyelesaian kepada masalah yang kita ha- 
dapi sekarang. Walaupun undang-undang ini telah diluluskan dan perbincang- 
an terbuka mengenai ha1 ini kelihatan tidak ada lagi; tetapi ini tidak bererti 
bahawa perasaan tidak puas hati dan protes dari golongan-golongan tertentu 
terhadap soal ini juga tumt lenyap sama sekali. Sekiranya kita benar-benar 
ingin mencari perpaduan rakyat, benar-benar ingin menyelesaikan salah faham 
dan masalah perhubungan rakyat, maka perasaan dan sikap berbagai kumpul- 
an ethnik ini perlu diiaji dan difahami sedalam-dalamnya. 

3. Hak Istimewa 

Dalam penyelidiian di Bandar Melaka, satu soalan lagi yang dikemukakan 
kepada 428 responden dari berbagai kumpulan ethnik itu ialah tentang penda- 
pat mereka terhadap pemberian hak istimewa orang Melayu ini. Soalannya 
berbunyi: 

"Adakah saudara bersetuju orang Melayu diberi hak Istimewa?" 

Jawapan-jawapan yang diterima dapat dilihat dalam Jadual 3: 
Secara keselumhannya, data ini menunjukkan bahawa 66% daripada semua 

responden bersetuju dengan pemberian ini dan cuma 30% daripada mereka 
yang tidak bersetuju. J i a  peratus responden yang bersetuju ini kita lihat 
mengikut kumpulan ethnik, kita dapati peratus bersetuju yang paling tinggi 
sekali datangnya dari kumpulan ethnik Melayu iaitu 91%. Peratus bersetuju 
yang kedua tingginya datang dari kumpulan ethnik India 60%, diikuti oleh 



IADUAL 3 
ADAKAH SAUDARA BERSETUKI ORANG MELAYU DIBERI HAK ISTIhEWA? 

lawapan Melayu Tionghoa India Pomgis lumlah 
(R* 131) (R* 201) (R* 60) (R* 36) (R* 428) 

Setuju 91% 54% 643% 47% 66% 
Tidak setuju 8% 39% 37% 47% 30% 
Tidak tahu 1% 1% 2% 6% I %  
Tidak jawab - 6% 1 %  - 3% 

*R btlangan responden 

Tionghoa 54% dan Portugis 47%. Menjawab pertanyaan mengapa orang Me- 
layu patut diberi hak istimewa ini? Kebanyakan responden Melayu menjawab: 

"Ini negeri Melayn jadi orang Melayu mesti diberi keistimewaan. 
"Ini adalah hak orang Melayu." 
"Orang Melayu kebanyakannya miskin". 

Responden Melayu lebih banyak yang menekankan pemberian ini sebagai 
hak mereka; manakala responden bnkan-Melayu bersetuju pemberian ini seba- 
gai satu usaha untuk memperbaiki kehidupan orang Melayu supaya mencapai 
taraf kemajuan yang sama dengan orang bnkan-Melayu. Oleh kerana itu ke- 
banyakan responden bukan-Melayu yang bersetuju ini menegaskan bahawa 
pemberian ini mestilah mempunyai jangka masa yang tertentu. Sebaliknya pu- 
la mereka semua sependapat bahawa mereka menentang pemberian ini sekiia- 
nya ia mempakan pemberian yang berkekalan. 

Satu perkara yang menarik dari reaksi ini ialah tentang adanya hubungan di 
antara kedudnkan ekonomi dengan bentuk pendapat yang diemukakan. Kea- 
daan ini jelas sekali terdapat dikalangan responden bukan Melayu. sebahagian 
besar responden yang bersetuju ini adalah terdiri daripada mereka yang mem- 
pnnyai kedudnkan ekonomi yang agak baik. Sedangkan mereka yang tidak 
bersetujn pula kebanyakannya terdiri daripada golongan  an^ berpendapatan 
rendah. Sungguhpun begitu keadaan ini tidak berlaku dialangan responden 
Melayu kerana hampir semuanya, kecuali 8%, adalah menyokong kuat pem- 
berian ini. 

Mereka yang tidak bersetuju dengan pemberian hak istimewa ini terdiri da- 
ripada 47% responden Portugis, 39% responden Tionghoa, 37% responden 
India dan 8% responden Melayu. Di antara alasan yang mereka kemukakan 
ialah: 

"Bantuan ini tidak patut diberi kepada orang Melayu saja sebab ada orang 
bukan-Melayu yang susah dan perlukan bantuan kerajaan". 

"Orang Melayu yang miskin patut ditolong tetapi orang Melayu bukan 
semuanya miskin". 

"Dalam negeri demokrasi bantuan kerajaan mesti diberi secara adil. Ji ia 
kerajaan mahu bantu orang miskim, semua orang miskim tidak kina apa 

bangsa mesti dibantu. Jika orang miskin Melayu saja dapat bantuan tentu 
orang miskin lain bangsa tidak puas hati". 

Alasan-alasan yang diemukakan ini menunjukkan pada prinsipnya pemberi- 
an bantuan kepada orang-orang yang miskin untuk membaiki kehidupan me- 
reka memang disokong; tetapi perkara yang menimbulkan rasa tidak puashati 
ialah tentang pemberian tersebut yang dibuat berdasarkan garis ethnik bukan 
berasaskan kepada golongan yang senasib. Oleh kerana itu tidak hairan seki- 
ranya golongan yang tidak berada dari golongan orang bukan-Melayu lebih 
banyak tidak menyetujui pemberian ini kerana pada perhitungan mereka, me- 
reka juga berhak menerimanya. Sebaliknya, sebahagian besar responden Me- 
layu menyokong kuat pemberian ini oleb kerana mereka merasa bahawa per- 
buatan ini akan menguntungkan mereka. 

Satu lagi perkara yang menarik tentang soal hak istimewa ini ialah tentang 
anggapan orang bukan Melayu terhadap bilangan orang Melayu yang menik- 
mati bak istimewa ini. Dari kajian yang dilakukan di Mukim Labu, tiap-tiap 
responden bukan-Melayu ditanya: 

"Dalam tiap-tiap 10 orang Melayu berapa orang Melayu yang mendapat 
bak istimewa ini?" 

Reaksi mereka kepada soalan ini dapat dilihat dalam Iadual 4 yang diberi di 
bawah ini: 

JADUAL 4 
DALAM TIAP-TIAP 10 ORANG MELAYU BERAPA ORANG YANG MENDAPAT HAK IS- 

TIMEWA INI? 

I - 5 orang 
6 - 7 orang 
8 - 9 orang 
10 orang 
Tidak tahu 

Tionghoa India Jurnlah 
(R* 40) (R* 44) (R* 84) 

R*: bilangan responden, 

Data di atas menunjukkan bahawa kebanyakan orang bukan Melayu mem- 
punyai anggapan bahawa sebahagian besar orang Melayu menerima hak isti- 
mewa ini. Malah ramai pula yang berpendapat bahawa semua orang Melayu 
menikmati hak istimewa ini. Anggapan yang demikian sudah tentu boleh me- 
nimbulkan bermacam-macam perasaan b u d  sangka, tidak puas hati, cembu- 
N, marah dan sebagainya kepada orang Melayu. Selain dari itu, jawapan-ja- 
wapan ini juga menunjukkan bahawa 31% daripada responden ini menyatakan 
tidak tahu kedudukan pembahagian hak istimewa itu yang sebenamya. Secara 
umumnya data ini menunjukkan bahawa ramai sekali dialangan orang bu- 



kan-Melayu yang tidak mengetahui kedudukan sebenamya tentang pemberian 
hak istimewa ini. Mungkin keadaan ini terdapat juga dikalangan orang Me- 
layu sendiri. 

Dalam kajian yang sama misalnya, daripada 50 responden Melayu yang di- 
kaji didapati banya lima orang atau 10% saja yang menyatakan mereka ada 
menerima hak istimewa h i ;  sedangkan 45 orang atau 90% lagi mengatakan 
tidak pemah menerima apa-apa bentuk bak istimewa. Di antara lima orang 
ini, dua daripadanya adalah terdiri daripada golongan berada di Mukim ini 
dan memainkan peranan cergas dalam pergerakan politik UMNO tempatan; 
manakala yang tiga orang lagi terdiri daripada petani dan pekerja yang ber- 
pendapatan rendah. Sunggubpun begitu mereka ketiga-tiga ini menjadi ahli 
jawatankuasa ranting UMNO dalam Mukim ini. 

Keadaan ini membuktikan bahawa keadaan sebenamya tentang pembahagi- 
an bak istimewa ini adalah bertentangan dengan anggapan kebanyakan orang 
bukan-Melayu. Hak istimewa ini bukan saja dinikmati oleb satu golongan ke- 
cil orang Melayu; tetapi kebiasannya mereka ini dari golongan yaog berada 
dan sudah istimewa kedudukannya serta m'enjadi orang kuat UMNO atau se- 
kurang-kurangnya menjadi penyokong kuat kerajaan. Sebaliknya pula, jika 
ada orang Melayu yang benar-benar memerlukan bantuan tetapi bergerak cer- 
gas dalam parti-parti politik pembangkang, maka kebiasannya harapan mereka 
untuk menikmati apa yang dikatakan hak istimewa itu adalah tipis sekali. 

Pemberian hak istimewa ini sebenamya menguntungkan lagi golongan 
orang Melayu yang sudah istimewa; sedangkan sebilangan besar orang Me- 
layu lainnya tidak berubah juga nasibnya. Sementara ihl kita libat bahawa 
pemodal-pemodal dalam dan luar negeri, golongan-orang-orang berada dari 
semua bangsa telah diberi bermacam-macam kemudahan, bantuan, peluang 
dao konsesi oleh pibak pemerintah. Pemberian-pemberian ini sudah tentu le- 
bih istimewa daripada hak istimewa orang Melayu. 

Punca kontlik 

Perbincangan kita mengenai pertentangan pendapat d i i angan  kumpulan- 
kumpulan ethnik menunjukkan bahawa perbedaan dan pertentangan pendapat 
itu bukanlah berpunca daripada perbedaan asal ketumnan mereka dan kebu- 
dayaan. Perbedaan-perbedaan ini adalah membayangkan keinginan berbagai 
kumpulan ethnik tadi untuk memiliki dan menikmati barang-barang yang pa- 
ling berharga dalam kehidupan mereka. 

Sungguhpun begitu, oleh kerana kepentingan dan hak rakyat negeri ini di- 
tentukan oleh undang-undang dan perlembagaan yang berdasarkan garis eth- 
nik, maka pertentangan pendapat juga timbul mengikut garis ethnik tersebut. 
Kumpulan ethnik yang kepentingan dan haknya mendapat perlindungan unda- 
ng-undang akan menyokong kuat perlindungan ini; manakala kumpulan-kum- 
pulan ethnik lain pula cuba menentang perbuatan ini kerana mereka juga ingin 
mendapat perlindungan yang sama. Pertentangan pendapat yang demikian bo- 



leh memperhebatkan lagi perasaan perkauman ethnik dikalangan rakyat. 
Punca pertentangan atau konflik di antara kumpulan-kumpulan ethnik ini 

sebenmya timbul dari persaingan untuk mendapatkan kepentingan ekonomi 
dan politik di negara ini. Persaingan di antara kumpulan-kumpulan ethnik ini 
menjadi bertamhah hebat setelah kita mencapai kemerdekaan oleh sebab ma- 
sing-masing berlumba untuk mengisi kekosongan dan merebut peluang-pe- 
luang yang ditinggalkan oleh penjajah. Pembahan-pembahan yang dibuat di- 
bidang pelajaran, ekonomi, politik dan kebudayaan selepas kemerdekaan telah 
bejaya memusnahkan beberapa faktor penghalang yang dulunya sengaja di- 
adakan untuk memecah-belahkan kumpulan ethnii di negeri ini. Dengan ber- 
kurangnya tembok-tembok pengasingan di antara berbagai kumpulan ethnik 
tersebut telah menyebabkan kumpulan-kumpulan ethnik ini bukan lagi bertan- 
ding dalam bidang-bidang yang berlainan untuk tujuan-tujuan yang berlainan; 
akan tetapi mereka bertarrding dalam bidang-bidang yang sama untuk tujuan 
dan kepentingan yang sama. Dasar 'free-entreprise' yang diamalkan di negeri 
ini telah menggalakkan lagi pertandingan-pertandingan di antara kurnpulan- 
kumpulan ethnik ini dalam semua bidang. 

Rancangan-rancangap pembahan yang sedang dan akan dilaksanakan seka- 
rang untuk pembangunan dan permodenan rakyat akan memperhebatkan lagi 
persaingan dan pertandingan di antara kumpulan-kumpulan ethnik yang ber- 
lainan ini. Berbagai kumpulan ethnii akan berlumba-lumba untuk merebutkan 
peluang-peluang pekerjaan, peluang-peluang pelajaran, pe~mahan ,  peluang- 
peluang ekonomi dan juga pengamh politik yang dibawa oleh pembahan-per- 
ubahan baru ini. Persaingan-persaingan ini sudah pasti boleh memncingkan 
perhubungan di antara kumpulan-kumpulan ethnii oleh kerana rancangan-ran- 
cangan pe~bahan  ini dibuat mengikut garis ethnik. Tambahan pula pihak ke- 
rajaan sendiri selalu membesar-besarkan rancangan-rancangan dan pembangu- 
nannya yang mengutamakan satu kumpulan misalnya orang Melayu atau 
'Bumiputra' daripada yang lain. 

Pengumuman-pengumuman ini dengan pantas memberikan pengharapan 
yang tinggi dikalangan orang-orang Melayu atau Bumiputra dari rancangan- 
rancangan tadi. Secara tidak langsung usaha ini mempertebalkan lagi perasaan 
perkauman dikalangan orang Melayu. Sebalknya pula, semakin banyak peng- 
umuman yang dibuat untuk memberi bantuan kepada orang Melayu atau Bu- 
miputra, maka semakin banyak pula bilangan orang-orang bukan Melayu yang 
merasa kurang senang dan cembum terhadap rancangan dan bantuan tersebut. 
Akibatnya, perasaan tidak puashati dialangan orang bukan Melayu akan ber- 
tambah kerana pada anggapan mereka semua orang Melayu mendapat keun- 
tungan dan kemudahan daripada rancangan yang dicanangkan itu. Sedangkan 
keadaan sebenamya, rancangan-rancangan ini menguntungkan hanya sebaha- 
gian kecil orang Melayu, istimewa golongan yang sudah istimewa kedudu- 
kannya. 

Oleh itu, rancangan-rancangan pembangunan yang dibuat berdasarkan garis 

ethnik tidak akan membawa persefahaman dan perpaduan yang sebenamya; 
sebaliiya rancangan yang demikian akan menambah lagi ketegangan dalam 
perhubungan di antara kumpulan-kumpulan ethnik serta menggalakkan kumpu- 
Ian-kumpulan yang berbeda ini supaya lebih menyedari lagi tentang perbe- 
dam-perbedaan di antara mereka. 

Sungguhpun begitu, pada kenyataannya persaingan untuk mendapatkan ke- 
pentingan ekonomi maupun politik dari pembahan-pembahan yang sedang dan 
akan berlaku itu hnkan persaingan di antara kumpulan ethnik secara keseluru- 
hannya; tetapi tejadi hanya di antara golongan-golongan tertentu dari berbagai 
kumpulan-kumpulan ethnik itu. Dengan menggunakan nama kumpulannya dan 
memperalatkan isue-isue perkauman, golongan ini berlumba-lumba di antara 
mereka untuk menlapa tujuan-Njuan ekonomi dan politik mereka. Seperti ka- 
ta D.L. Horowitz, "... if there is anything universal about ethnic conflict, it 
is the struggle of the educated middle-classes of different races for predonii- 
nance in the lucrative, prestigious, white-collar positions originally created by 
the colonialists." Dalam masyarakat kita, persaingan di antara golongan-go- 
longan 'menengah' dan golongan 'elite' dari berbagai kumpulan ethnik amat 
jelas sekali. Dengan bertindak sebagai jumbicara dan pejuang kepentingan 
kumpulan ethniknya, mereka dengan mudah mendapat samhutan dan keper- 
cayaan dari berbagai strata dalam kumpulannya. 

Walaupun kadangkala golongan-golongan ini membuat NnNtan dan desa- 
kan yang berbeda serta bertentangan di antara saN sama lain; sungguhpun be- 
gitu mereka dapat bekerjasama dan bersatn dikalangan mereka. Dilapangan 
politik misalnya, kita dapati golongan 'elite' dari semua kumpulan ethnik te- 
lah bersatu untuk memedntah negeri ini. Dilapangan ekonomi pula terdapt 
berbagai bentuk kerjasama di antara golongan-golongan pemodal dan ahli-ahli 
perniagaan dari semua kumpulan ethnik nntuk mencari kekayaan dan kese- 
nangan. Kerjasama dan perpaduan dikalangan golongan ini ujud berasaskan 
kepada kepentingan mereka yang sama iaitu kuasa, kekayaan dan prestij. 
Sungguhpun begitu, golongan-golongan ini sendiri menghadapi konflik dika- 
langan mereka kerana masing-masing ingin mengatasi dan melebihi yang lain 
dalam persaingan untuk mendapat kuasa dan prestij itu. 

Golongan 'elite' yang terdiri daripada berbagai kumpulan ethnik. ini me- 
mainkan peranan yang penting sekali dalam merancang dasar dan juga melak- 
sanakan pembangunan di negeri ini. Segala pe~bahan  yang dirancangkan ada- 
lah bertujuan untuk memelihara kepentingan golongan ini dan memperkuatkan 
lagi kedudukannya. Usaha-usaha kerajaan untuk memperkuatkan lagi golong- 
an ini dapat dilihat dari iujuan ucapan Tan Sri Ghazali Shafei, Menteri Dalam 
Negeri; 

"If this nation is to survive we just cannot afford to fail in this task of 
restructuring society so that a truly national middle-class, modem and crea- 
tive, would come into being to serve as the stout foundation for the kind of 
democracy we all want and understand."' 

Keujudan kelas menengah national bukan saja dipandang sebagai asas per- 
kembangan demokrasi di negeri ini; tetapi juga mempakan asas kepada perpa- 
duan rakyat. Oleh kerana ini Tan Sri Ghazali Shafei mencadangkan supaya 
rancangan-rancangan perindustrian dan perbandaran hendaklah dipertingkatkan 
bagi mewujudkan kelas tersebut." 

Oleh sebab 'priority' diberi kepada pembeutukan kelas menengah national 
dalam rancangan pembangunan di negeri ini, telah menyebabkan golongan 
majoriti rakyat merasa tidak puasbati dengan kadar pembangunan dikalangan 
mereka. Rakyat yang beuar-benar memerlukan pembahan dalam kehidupan 
mereka seperti golongan tani, pekerja dan nelayan merasa kehidupan mereka 
bertambah humk dan masa depan mereka akan terancam oleh pembahan-per- 
ubahan baru ini. Kegelisahan dan fmstrasi ini semakiu lama semakin bertam- 
bah dan akbimya meletus. Peristiwa 13 Mei 1969" adalah satu manifestasi 
protes dan tidak puashati golongan rakyat yang benar-benar memerlukan per- 
ubahan. Walaupun tindakan dan pedakuan mereka berbentuk perkauman; te- 
tapi punca konflik di antara kumpulan ini yang mencetuskan peristiwa tersebut 
ialah persaingan untuk mendapatkan peluang-peluang pekerjaan, kemudahan- 
kemudahan hidup dan persamaan hak sebagai rakyat di negeri ini. 

Perpaduan nasional 

Peristiwa 13 Mei akhimya telah menyedarkan kerajaan dan rakyat negeri ini 
tentang betapa salahnya anggapan kita selama ini terhadap keadaan perhu- 
bungan ethnik di sini. Peristiwa ini juga telah menunjukkan bahawa perhu- 
buugan ethnik di negeri ini tidak seharmonis seperti mana yang selalu digam- 
barkan. Ada tanda-tanda yang menunjukkan bahawa keadaannya benambah 
bnmk dan membimbangkan. 

Untuk mengatasi keadaan ini kerajaan telah bertindak menjadikan usaha 
mewujudkan perpaduan nasional sebagai objektif nasionalnya. Dalam usaha 
ini kerajaan herazam bendak menyampadukan rakyat dari semua kumpulan 
ethnik supaya mereka ini dapat memberikan taat setia dan dedikasi yang tidak 
berbelah bagi kepada negeri ini. 

Usaha untuk mewujudkan perpaduan rakyat adalah mempakan satu tugas 
besat yang dihadapi oleh negara-negara yang sedang membangun. Tugas ini 
bertambah mmit lagi di negara kita dengan adanya penduduk yang berbilang 
ethnik. Sungguhpnn begitu, sekiranya kita beuar-beuar ingin mengatasi masa- 
lah perkanman dan mewujudkan perpadnan nasional dikalangan rakyat, sudah 
pasti kita akan berjaya akhimya. 

Masalah pertentangan atau konflii yang ujud dikalangan knmpulan-kumpul- 
an ethnik di negeri iui tidak melibatkan anggota-anggota kumpulan ethnik se- 
luruhnya. Disamping itu, pertentangan hebat yang berlaku dikalangan golong- 
an 'middle-class' dan golongan 'elite' dari berbagai kumpulan ethnik di sini 
tidak memecah-belahkan mereka; malahan terdapat kejasama dan perpaduan 

65 



yang kuat dikalangan mereka. Kerjasama dan perpaduan mereka ini adalah di- 
asaskan kepada persamaan kepentingan mereka. 

Sungguhpun hegitu, oleh kerana perkauman ethnik selalu diperalatkan oleh 
golongan-golongan tertentu dalam masyarakat kita untuk mendapatkan kepen- 
tingan mereka sendiri telah menyebabkan timbul ketegangan dm perasaan ti- 
dak puashati yang berlaku mengikut garis ethnik. Oleh itu, masalah perkaum- 
an ini hendaklah dilihat sebagai masalah exploitasi satu golongan oleh go- 
longan yang lain. Exploitasi ini berlaku di antara golongan yang istimewa 
dengan golongan yang tidak istimewa. Kedua-dua golongan ini adalah terdiri 
dari anggota-anggota semua kumpulan ethnik. Oleh yang demikian, segala 
bentuk exploitasi yang dilakukan oleh satu kumpulan atau golongan terhadap 
golongan yang lain mestilah dihindarkan. 

Rancangan-rancangan pembahan dan pembangunan mestilah mengutamakan 
golongan yang tidak berada tanpa mengira siapa mereka. Peluang-peluang pe- 
kerjaan, kemudahan-kemudahan hidup, kemudahan-kemudahan kesihatan, pe- 
luang-peluang pelajaran dan sebagainya hendaklah disediakan kepada golong- 
an ini supaya mereka juga dapat menikmati taraf hidup yang memuaskan. 

Perpaduan nasional adalah satu proses yang melibatkan penukaran dan pe- 
mecahan bentuk-bentuk perhubungan yang lama kepada pemhentukan dan 
perhuhungan yang barn dengan tujuan hendak menimbulkan satu jenis keper- 
ibadian yang baru dikalangan rakyat. Kejayaannya akan kita capai apabila 
semua kumpulan-kumpulan yang telah kehilangan sebahagian daripada ciri-ciri 
kumpulannya itu dapat bersatupadn bagi menegakkan satu keperibadian nasio- 
nal yang b m .  

Tindakan seperti ini sudah tentu memerlukan persefahaman, pengorbanan 
dan keyakinan dari semua kumpulan ethnik terhadap tujuan dan cita-cita pe- 
negakan perpaduan nasional itu. Oleh kerana itu segala dasar dan cara pelak- 
sanaan dasar bagi mencapai perpaduan nasional ini hendaklah berbentuk de- 
mokratik, ohjektif, konstmktif dan tidak perkauman. Dasar-dasar demikian 
hanya dapat diujudkan apabila badan-badan pembuat dasar itu sendiri tidak 
herhentuk perkauman; yakin kepada kebaikan dasar ini dan juga menentang 
sebarang perbuatan memperalatkan perasaan perkauman untuk kepentingan go- 
longan tertentu. 

Dasar kerajaan yang mengutamakan pembangunan dau kepentingan sesuatu 
kumpulan ethnik yang tertentu telah menimbulkan perasaan tidak puas hati 
dan cembum dikalangan kumpulan-kumpulan ethnik y'mg berlainan. Dasar 
yang demikian secara tidak langsong telah mengiktiraf faktor ethnik sebagai 
satu faktor yang penting. 

Pengiktirafan ini sudah tentu akan menggalakkan lagi pertumbuhan perasa- 
an perkauman. Mana-mana kumpulan ethnik yang mendapat keuntungan dari- 
pada dasar tersebut sudah tentu akan menyokongnya. Sebaliknya pula kum- 



pulan ethnik yang merasa tidak mendapat apa-apa keuntungan daripadanya 
akan cuba menentangnya. Malah ada di antara anggota-anggota kumpulan- 
kumpulan ethnik tersebut yang menganggap dasar demikian sebagai satu disk- 
riminasi ethnik. 

Dalam usaha kita mencari perpaduan nasional, segala tindakan yang boleh 
menimbulkan salah faham, tidak puas hati dan i n  hati dikalangan kumpulan- 
kumpulan ethnik yang berlainan hendaklah dihindarkan. Perpaduan nasional 
hanya boleh ujud apabila perasaan perkauman dapat dikurang dan dilemahkan. 
Oleh itu lebih banyak usaha mestilah dijalankan untuk melemahkan perasaan 
perkauman ini disamping menggalakkan lagi kerjasama dan perpaduan yang 
merentas garis ethnik. Apabila faktor ethnik tidak dianggap penting lagi untuk 
mendapat kemudahan ekonomi dan keuntungan politik, maka bamlah mudah 
keperibadian nasional dan perpaduan nasional itu ditegakkan. 

